
COP29: cəmiyyətin təbiətə qayıdıșı
Dövlətimizin başçısının qeyd etdiyi kimi, texnoloji inkişaf qarşıda duran 

vacib vəzifələrimizdən biridir. Bu gün istər sənaye inkişafı, istər hərbi sənaye 
kompleksi sahəsində və ümumiyyətlə, hər bir sahədə texnoloji inkişaf və 
üstünlük böyük əhəmiyyət daşıyır. 

Bildiyimiz kimi, hazırda ölkəmizdə 
BMT-nin İqlim Dəyişmələri üzrə Çərçi-
və Konvensiyasının Tərəflər Konfransı-
nın 29-cu sessiyasına – COP29-a ciddi 
hazırlıq gedir. Ötən ay Nizami Gəncəvi 
Beynəlxalq Mərkəzinin təşkilatçılığı ilə 
“COP29-a Aparan Yol: Dayanıqlı və Da-
vamlı Gələcək” mövzusunda 3 günlük 
Yüksək Səviyyəli 29-cu toplantı keçirilib. 
Prezident İlham Əliyev tədbir iştirakçıları-
na müraciətində vurğulayıb ki, artıq uzun 
zamandan bəri iqlim dəyişmələri ilə mü-
barizə qlobal gündəlikdə duran ən vacib 
və prioritet məsələlər sırasındadır. 

Bəşəriyyətin ortaq problemi olan iq-
lim böhranı və onun fəsadları ölkələrin 

dayanıqlı inkişafına və rifahına əngəl 
törətməklə yanaşı, sadə insanların da 
gündəlik həyatlarına və yaşam tərzlərinə 
əhəmiyyətli dərəcədə təsir göstərir: “Bil-
dirmək istərdim ki, Azərbaycan COP29-a 
var gücü ilə hazırlaşır, yaşıl, ədalətli, ink-
lüziv və dayanıqlı dünya naminə həmrəy-
liyi gücləndirmək, planetimizin gələcəyi 
üçün müsbət nəticələr əldə etmək səylə-
rini əsirgəmir. Bəşəriyyəti narahat edən 
iqlim dəyişmələrinə qarşı mübarizədə 
ölkəmiz digər dövlətlərlə birgə əməkdaş-
lıq çərçivəsində ağıllı həllər tapmağa ça-
lışacaq, eyni zamanda,  biz töhfə vermək 
istəyən qeyri-hökumət təşkilatları və be-
yin mərkəzləri ilə əməkdaşlığa açığıq”. 

Müraciətdə belə bir inam ifadə edilib 
ki, Nizami Gəncəvi Beynəlxalq Mərkə-
zinin üzvləri mitiqasiya və adaptasiya, 
maliyyələşmə, iqlim dəyişmələri və onun 
bio müxtəlifliyə, su və qida təhlükəsizli-
yinə olan təsirləri, ərzaq və kənd təsər-
rüfatı sektorunun hazırkı vəziyyəti, elm, 
texnologiya və innovasiyanın rolu kimi 
mövzular ətrafında müzakirələr apar-
maqla, COP29-a hazırlıq mərhələsində 
iqlim fəaliyyəti gündəliyinin irəli aparıl-
masına və planetimiz üçün həyati va-
cib olan qərarların qəbul edilməsinə öz 
töhfəsini verəcək.

Oxuculara təqdim etdiyimiz bu sə-
hifədə dünyada texnoloji inqilabın yeni-
liklərinə, ölkəmizdə maşın və ya proqram 
təminatını ehtiva edən süni intellektin 
inkişafı meyilləri, robototexnikanın uzun-
müddətli hədəfləri barədə materiallar ək-
sini tapıb.

Süni intellektin “qocalma diaqnozu”
İnsanların üzlərinin hərarətini ölç-

məklə onların sağlamlıq vəziyyətini və 
qocalma dərəcəsini müəyyən etmək üçün 
üsul hazırlanıb. “The İndependent” nəşri 
yazıb ki, süni intellektə əsaslanan texno-
logiyanın müxtəlif xəstəliklərin erkən di-
aqnozunu təxmin edəcəyi gözlənilir.

Alimlər üzün müxtəlif hissələrində 
temperaturun dəyişməsi ilə xəstəliklər 
arasında əlaqəni aşkar etmək üçün araş-
dırma aparıblar. Onlar təxminən, 2800 
çinli iştirakçının üzlərinin termal fotoşə-
killərini çəkib və bu şəkillərdə 54 nöqtəni 
müəyyən ediblər. Tədqiqatçılar yaşları 
21-88 arasında dəyişən iştirakçıların nor-
mal fotoşəkillərində 486 bal qeyd edərək, 
üzləri arasında daha yaxşı müqayisə apa-
rıblar. Bu termal məlumatlarla öyrədilmiş 
süni intellekt modeli daha sonra müxtəlif 
bölgələrdəki temperaturları nəzərdən ke-
çirərək iştirakçıların bioloji yaşlarında təx-
min edib.

“Hüceyrə Metabolizmi” jurnalında 
dərc edilən araşdırma insanın yaşlandıq-
ca burun və yanaqlarının daha da soyu-
duğunu müəyyənləşdirib. “ThermoFace” 
adlanan üsul, metabolik xəstəliklərdən 
əziyyət çəkən insanların göz bölgəsi-
nin daha isti olduğunu və daha sürətli 
termal yaşlanma göstərdiyini ortaya qo-
yub. Həmçinin müəyyən edilib ki, yüksək 
təzyiq yanaqların qızarması ilə özünü 

göstərir. İştirakçıların qan nümunələri-
ni təhlil edən alimlər göz və yanaq ət-
rafında temperaturun artmasının daha 
çox iltihabla əlaqəli olduğunu müşahidə 
ediblər.

Araşdırmaya rəhbərlik edən Jing-
Dong Jackie Han bildirib ki, termal saat 
metabolik xəstəliklərlə çox güclü şəkildə 
əlaqələndirilir və əvvəlki üz görüntüləmə 
modelləri bu xəstəlikləri proqnozlaşdıra 
bilməyib. O qeyd edib ki, “ThermoFace” 
müxtəlif testlərə və qan nümunələrinə 
ehtiyac olmadan, sadəcə olaraq, üz tem-
peraturunu ölçməklə xəstəliklərə diaqnoz 

qoya bilər: “Yaşlanma təbii bir prosesdir. 
Bununla belə, bizim alətimiz sağlam qo-
calmanı dəstəkləmək və insanların xəstə-
liksiz yaşamasına töhfə vermək potensia-
lına malikdir”.

 Alimlər gələcək tədqiqatlarında “Ther-
moFace” ilə yuxu pozğunluqlarını və ürək 
xəstəliklərini aşkarlamağa çalışacaqlar. 
Metod hələ başlanğıc mərhələsindədir, 
lakin tədqiqatçılar erkən diaqnoz qoya 
bilən bu tətbiqin bir gün xəstəxanalarda 
istifadə ediləcəyinə ümidvardırlar.

Bizim qızın sorağı “Forbes”dən gəlir
İsveçrənin Federal Texnologiya Universitetinin magistri Günay İmanzadə 

minlərlə şəxsin arasından seçilərək dünyaca məşhur biznes jurnalının 30 yaşa 
qədər uğur qazanan 30 nəfərin siyahısına düşüb. 

O, 2017-ci ildə Bakı Dövlət Universite-
ti, Sabah qrupları, kimya (ingilis bölməsi) 
bakalavr pilləsini bitirib.

2022-ci ildə, İnnovasiya və Rəqəmsal 
İnkişaf Agentliyinin təsis etdiyi “İlin İKT sa-
hibkarı” nominasiyasının qalibi olub. “Ent-
house” layihəsinin həmmüəllifidir. Tekno-
fest Türkiyə yarışması zamanı layihəsi 
maraqla qarşılanıb və bir çox sürətlən-
dirmə proqramı ilə Türkiyə bazarına çıxış 
təklifi alıb. Teknofest Azərbaycan yarış-
masında C kateqoriyası üzrə 1-ci yeri tu-
tub və hər iki ölkə başçısı İlham Əliyev, 
Rəcəb Tayyib Ərdoğan və Nobel laureat-
çısı Əziz Səncər tərəfindən medal və pul 
mükafatı ilə şəxsən təltif olunub.

Günay İmanzadə Metatesk startapı-

nın təsisçisidir. Startap “ABB Startup Ha-
ckathon”un qalibi, İnnovasiya və Rəqəm-
sal İnkişaf Agentliyinin təsis etdiyi “İlin 
kəşfi” nominasiyasının finalçısı, “Micro-
soft for Startups” proqramının üzvü, “Go-
ogle for Startups” akselerasiya proqramı-
nın iştirakçısıdır. Roblox şirkəti ilə təhsil 
sahəsində əməkdaşlıq edir. 2018-ci ildə 
İsveçrənin Federal Texnologiya Univer-
sitetində çalışıb. Çində beynəlxalq mək-
təbdə elm istiqaməti üzrə tədris aparıb. 
“Enthouse” layihəsi balıq və bitkilərin eyni 
anda hava, su və torpaqdan asılı olmaya-
raq istehsalına şərait yaratmaqdan əlavə 
onlar haqqında bütün məlumatların ağıllı 
idarə olunmasına və ən əsası təhlükə-
sizliyinə zəmanət verir. Metatesk startapı 

tədris və öyrənmə prosesini növbəti pil-
ləyə qaldıraraq virtual reallıq (VR) tex-
nologiyasının köməyi ilə metadünyalarda 
təhsil istiqaməti ilə bağlıdır. 

İnsanabənzər robot 
mașın da sürəcək

Avtonom nəqliyyat vasitələri ilə bağlı araşdırmalar davam edərkən, tədqiqatçılar iki 
trend mövzunu bir araya gətiriblər. Belə ki, Tokio Universitetində avtomobili avtonom 
şəkildə idarə edə bilən insanabənzər robot hazırlanıb.

Toyota üçün məsləhətçi kimi çalışan 
tədqiqatçılardan biri, Musashi adlandı-
rılan �əzələ-skelet humanoidi�nə kiçik 
elektrikli avtomobili idarə etməyi öyrə-
dərək inkişaf etdirib və təlim keçirib. Bu 
ad əslində Yaponiya tarixinin ən istedad-
lı qılınc ustalarından biri olan Miyamoto 
Musashi-dən gəlir. İnsanabənzər robot 
Musashi, maşını işə sala, əl əyləcini çəkə 
və əlləri ilə siqnal verə bilir. O, həmçinin 
qaz və ya əyləc pedallarını da basa bilir.

Tədqiqatçılar iddia edirlər ki, Musas-

hi-nin xam sensor məlumatlarını daha da 
inkişaf etdirərək avtomobili idarə etməyi 
öyrətdikdən sonra robotun işıqforun siq-
nallarına tabe olaraq kəsişmədə döngəni 
döndərməsinə nail olublar. /akin robotun 
hazır hala gəlməsi üçün hələ çox uzun bir 
yol var. Çünki robotun bu manevri tamam-
laması təxminən 2 dəqiqə davam edib. 
Tədqiqatçılar əldə edilən məlumatlardan 
istifadə edərək gələcəkdə humanoidlərin 
avtomobilləri avtonom şəkildə idarə edə 
bilməsi üçün növbəti aparat və proqram 
təminatını hazırlamaq istəyirlər.

  Avtonom nəqliyyat vasitələri və insa-
nabənzər robotlar arasında belə bir taraz-
lığın və yanaşmanın yaradılması açıq şə-
kildə vacibdir. İnsanabənzər robotlar və 
tam avtonom nəqliyyat vasitələri ayrı-ay-
rılıqda inkişaf etsə də, əslində bir-biri ilə 
sıx əlaqəli ola bilər. Çünki dünyada avto-
nom idarəetmə sisteminə sahib avtomo-
billər çox deyil və bu gələcəkdə də belə 
olacaq. İnsanabənzər robotlar sayəsində 
mahiyyət etibarilə bütün bu nəqliyyat va-
sitələri avtonom hala gətirilə və yeni nəsil 
trafik sistemlərinə sürətli keçid edilə bilər.

Azərbaycanın ilk kosmonavtı
Bu ayın əvvəlində dünyanı dolaşan bir xəbər bizim ölkəmizdə daha geniş 

əks-səda doğurdu: məhz Azərbaycan kökənli Türkiyə astronavtı Tuva Cihangir 
Atasevər kosmosa uçub və tarixi missiyasını uğurla başa vurub.

Xatırladaq ki, iyunun 8-də ABŞ-nin 
“Spaceport” (Nyu-Meksiko ştatı) kos-
modromundan başlanan “Qalaktika 07 
kosmos uçuşu” 1 saat 20 dəqiqə davam 
edib. Suborbital uçuşdan təxminən 40 
dəqiqə sonra astronavtların olduğu kos-
mik kapsul daşıyıcı raketdən ayrılıb. 15 
dəqiqə ərzində 90 kilometr hündürlükdə 
13 müxtəlif elmi təcrübə həyata keçirilib. 
Daha sonra əvvəl kosmik kapsul, ardın-
ca daşıyıcı raket Yerə uğurlu eniş edib. 
Suborbital araşdırma missiyası zamanı 
Tuva Cihangir Atasever, üzərində Azər-
baycan və Türkiyə bayraqları işlənmiş 
forma geyinib. Astronavt uçuş missiyasını 
Türkiyə Prezidenti Rəcəb Tayyib Ərdoğa-
nın “TEKNOFEST” festivalı çərçivəsində 
ona təqdim etdiyi Türkiyə və Azərbaycan 
bayraqları ilə həyata keçirib.

Məlum olduğu kimi, Türkiyə Cümhu-
riyyətinin 100 illiyində Türkiyə Kosmik 
Agentliyi və TUBİTAK-ın seçimi əsasında 
2 astronavt kosmosa uçuş hüququ qa-
zanıb. Prezident Rəcəb Tayyib Ərdoğan 
ötən ilin aprel ayında İstanbulda keçirilən 
“TEKNOFEST”də Türkiyənin ilk astro-
navtlarının Alper Gezeravcı və Tuva Ci-
hangir Atasever olacağını elan edib. On-
lar 36 min namizədin arasından seçilib. 
Hər iki astronavt bir ildən çox NASA-da 
ciddi təlim proqramında iştirak ediblər.

Tuva Atasevər 12 avqust 1992-ci ildə 
Ankarada doğulub. Bilkənd Universite-
tinin elektrik və elektronik mühəndislik 
fakültəsini bitirib. Məzun olduqdan sonra 
Kaliforniyada magistr təhsili alıb və ardın-
ca Türkiyənin ROKETSAN şirkətində 5 il 
sevdiyi sahədə çalışıb. 

Kosmosa uğurlu uçuşdan Yerə qayı-
dınca Tuva özəl təəssüratlarını bölüşüb, 
ilk növbədə ailə üzvlərinin onunla qürur 
duyduqlarını söyləyib, həmçinin Bakıda 
yaşayan qohumlarını yada salıb. “Yan-

var ayında Alper Gezeravcı beynəlxalq 
heyətlə kosmosa uçdu. İyunda isə növ-
bə mənə çatdı. Çox həyəcanlı olsam da, 
ən özəl məqamlardan biri pəncərədən 
baxanda gördüyüm atmosferin maviliyi 
idi. Belə anları həm Türkiyəyə, həm də 
Azərbaycana bəxş etmək, hər iki bayraq 
qolumda və sinəmdə kosmosa uçmaq – 
təbii ki, bu təcrübənin mənim üçün xüsusi 
mənası var idi. Bunu bacardığım üçün 
çox şadam. Azərbaycan mənim ana vətə-
nimdir, ürəyimdə xüsusi yer tutur. Anam 
orada doğulub. Dəfələrlə səfər etdiyim 
Bakı ilə bağlı unudulmaz uşaqlıq xatirələ-
rim var.               

Sonra Tuva deyib: “Məşhur bir deyim 
var: “Bir millət, iki dövlət”. Bizim iki bay-
rağımız var, amma bir millətik. Beləlik-
lə, həm sevincli, həm də kədərli gündə 
ölkələrimiz yer üzündə yan-yana olduğu 
kimi, kosmosda bu iki ölkənin bayraqla-
rının sinəmdə yan-yana olması zərurətini 
hiss etdim. Bu iki bayrağı kosmosa apar-
maq, ən azı 3 dəqiqəlik mikroqravitasi-
ya və çəkisizliyi hiss etmək imkanı məni 
son dərəcə qürurlandırdı. Mən həqiqətən 
ümid edirəm ki, Türkiyə və Azərbaycan 
kosmik texnologiya sahəsində irəliləyiş-
lər edəcək və bizə bu sahədə əldə edilən 
əlavə imkanlar sayəsində insanların hə-
yat səviyyəsini yaxşılaşdıra biləcəyimiz 
bir gələcək göstərəcək”.

Üzərinə götürdüyü vəzifəyə görə çox 
xoşbəxt olduğunu dilə gətirən soydaşı-
mız sonda bildirib ki, əldə etdiyi təcrübəni 
gənclərimizlə bölüşmək və onların daha 
iddialı addımlar atmalarını təmin etmək 
üçün səbirsizlənir.

Gənc astronavt “Vətənə qayıtdıqdan 
sonra Türkiyə bayrağını cənab Rəcəb 
Tayyib Ərdoğana, Azərbaycan bayrağını 
isə cənab İlham Əliyevə təhvil verməyi 
planlaşdırıram”, – deyə əlavə edib.

Yeni kvant kompüteri əvvəlki rekordu 100 dəfə üstələyən performansı ilə 
diqqət çəkib. Belə ki, “Quantinuum” firmasının kompüter mühəndisləri və 
alimləri yeni 56 kubitlik H2-1 kompüterindən istifadə edərək cihazı müxtəlif 
səviyyələrdə və fərqli qubitlərlə çalışdırıblar. 

Kvant kompüterlərinin 
yeni rekordu 

Təcrübədə kvant kompüterlərini nə 
qədər səhvə meyilli olmasını və ya nə-
ticələrin nə dərəcədə qeyri-müəyyən 
olmasını göstərən standart alqoritmlə 
sınaqdan keçiriblər.  Nəticədə, kvant 
kompüterlərinin qubitlər sayəsində daha 
çox əməliyyat yerinə yetirməklə yanaşı, 
paralel emal həyata keçirə bilməsi mə-
lum olub. 

Məlumat üçün qeyd edək ki, kvant 
kompüterlərinin adi kompüterləri üstələ-
diyi nöqtə “kvant üstünlüyü” adlanır. Bu 
hesablama qabiliyyətinə nail olmaq üçün 
1 milyon kubitlik bir maşın tələb olunur. 
Bu gün ən güclü maşın, təxminən, 1000 
kubit hesablama gücünə malikdir. Bu-
nun səbəbi onların səhvə meyilli olma-
sı və emal gücünün çoxunun səhvlərin 
düzəldilməsi üçün istifadə edilməsidir. 

“100 min dollar”lıq təqaüd
Bakı Ali Neft Məktəbinin (BANM) 

informasiya təhlükəsizliyi ixtisasının V kurs 
tələbəsi Eşqin Həsənov ABŞ-nin Mərkəzi 
Florida Universitetinin doktoranturasına 
qəbul olub.

Bu barədə ötən ay “Azərbaycan Uni-
versitetləri” səhifəsi sosial şəbəkədə 
paylaşım edib. Bildirilib ki, o, universite-
tin xüsusi nailiyyəti olan tələbələr üçün 
nəzərdə tutulan “ORCGS doctoral fel-
loZship” proqramına seçilib və ildə 100 
min dollar təqaüd qazanacaq.

Qeyd edək ki, E.Həsənov 2019-cu 
ildə universitetə 675 balla daxil olub, Pre-
zident təqaüdünə layiq görülüb. Təhsil 
aldığı müddətdə akademik göstəricilə-
ri yüksək olub, həmçinin müxtəlif elmi 

məqalələr hazırlayıb.
BANM tələbəsi Azərbaycanda ilk dəfə 

ən son texnoloji yeniliklərdən sayılan 
“GraalVM” köməyi ilə “Java” proqram-
laşdırma dilinin daxilində “Python” proq-
ramlaşdırma dili kodunu istifadə edib. Bu 
tətbiq dünya miqyasında da, sadəcə, bir 
neçə layihədə mövcuddur.

VDnODU �o�n V�nਟ ਟnWeOOeNWOι ਟúOιyι EਟOιn 
ιVD hD]ÕUODyÕE� 2nun hD]ÕUODGÕ÷Õ ³D÷ÕOOÕ 
ιVD´ J�nιú eneUMਟVਟ ਟOι ਟúOιyਟU Yι J|UPι 
ιnJιOOਟ ਟnVDnÕn PDneιVਟ] hιUιNιWਟnਟ WDP 
WιPਟn eGਟU�

Bizimlə söhbətində məktəbli qeyd etdi 
ki, onun hazırladığı proqramlı alət əlillər 
üçün musiqi səsləndi və onları dünyada 
baş verən yeniliklərdən xəbərdar edə bilir: 

– Uşaqlıqdan kompüterlə məşğul olu-
ram. Daha sonra qərara gəldim ki, belə bir 
cihaz hazırlayım. Cihazın əsas funksiyası 
qarşıda maneə varsa, görmə əngəlli insa-
na kömək etməkdir. Maneənin hansı tərə-
fində yol varsa, həmin tərəfdən motor səsi 
gəlir. Uzunluğu 2 metr olan əsanın virtual 
assistantı var. O, görmə əngəlli insan üçün 
kitab oxuyur, xəbərləri səsləndirir, hava 
durumu haqqında məlumat verir. Cihazın 
park modu həzin mahnıları işə salır, əngəlli 
şəxsin əyləşməsi üçün oturacaq tapır – iş-
ləmə prinsipi belədir.

Qeyd edək ki, Zamiq Şükürov Bakıda 
keçirilən Robotex Azərbaycan Avrasiya 
çempionatında və Texno-Qafqaz festiva-
lında proqramlaşdırma üzrə 1-ci yeri tutub.

